
[bookmark: _Hlk114164500]«ԵԱՏՄ ԱՆԴԱՄ ՉՀԱՆԴԻՍԱՑՈՂ ՊԵՏՈՒԹՅՈՒՆՆԵՐԻ ԱՆՎԱՎՈՐ ՏՐԱՆՍՊՈՐՏԱՅԻՆ ՄԻՋՈՑՆԵՐ ԱՐՏԱԴՐՈՂՆԵՐԻ ՊԱՇՏՈՆԱԿԱՆ ՆԵՐԿԱՅԱՑՈՒՑԻՉՆԵՐԻ ԿՈՂՄԻՑ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՆԵՐՄՈՒԾՎՈՂ (ՆԵՐՄՈՒԾՎԱԾ), ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՐՏԱԴՐՎԱԾ, ՇՐՋԱՆԱՌՈՒԹՅԱՆ ՄԵՋ ԴՐՎՈՂ ԱՆՎԱՎՈՐ ՏՐԱՆՍՊՈՐՏԱՅԻՆ ՄԻՋՈՑՆԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ ԵՎ ԴՐԱՆՑ ՀԱՄԱՊԱՏԱՍԽԱՆՈՒԹՅԱՆ ԳՆԱՀԱՏՄԱՆ ԿԱՆՈՆՆԵՐԸ, ԱՆՎԱՎՈՐ ՏՐԱՆՍՊՈՐՏԱՅԻՆ ՄԻՋՈՑԻ ՏԻՊԻ ԳՆԱՀԱՏՄԱՆ, ԱՄՐԱՇՐՋԱՆԱԿԻ ՏԻՊԻ ԳՆԱՀԱՏՄԱՆ ԵՎ ԵԶԱԿԻ ՏՐԱՆՍՊՈՐՏԱՅԻՆ ՄԻՋՈՑԻ ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆՆԵՐԻ ՁԵՎԵՐԸ ՀԱՍՏԱՏԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 
	ՀՀ ֆինանսների նախարարություն 
	12.09.2022թ.

	
	N 01/2-1/15939-2022

	«ԵԱՏՄ անդամ չհանդիսացող պետությունների անվավոր տրանսպորտային միջոցներ արտադրողների պաշտոնական ներկայացուցիչների կողմից Հայաստանի Հանրապետություն ներմուծվող (ներմուծված), Հայաստանի Հանրապետությունում արտադրված, Հայաստանի Հանրապետությունում շրջանառության մեջ դրվող տրանսպորտային միջոցներին ներկայացվող պահանջները և դրանց համապատասխանության գնահատման կանոնները, անվավոր տրանսպորտային միջոցի տիպի գնահատման, ամրաշրջանակի տիպի գնահատման և եզակի տրանսպորտային միջոցի գնահատման մասին եզրակացությունների ձևերը հաստատելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան
	Ընդունվել է։

	ՀՀ տարածքային կառավարման և ենթակառուցվածքների նախարարություն 
	06.09.2022թ.

	
	N ԳՍ/25․2/23470-2022

	1․Հավելված 1-ի 1-ին կետով սահմանվում է նախագծով ներկայացվող կանոնների կիրառման ոլորտը՝ ԵԱՏՄ անդամ չհանդիսացող պետությունների անվավոր տրանսպորտային միջոցներ արտադրողների պաշտոնական ներկայացուցիչների կողմից Հայաստանի Հանրապետություն ներմուծվող (ներմուծված), Հայաստանի Հանրապետությունում արտադրված, Հայաստանի Հանրապետությունում շրջանառության մեջ դրվող M1, M1G կատեգորիաների տրանսպորտային միջոցների նկատմամբ, իսկ 2-րդ կետում սահմանվում է, որ դրանք կիրառելի չեն Հայաստանի Հանրապետություն ներմուծվող (ներմուծված), Հայաստանի Հանրապետությունում արտադրված, Հայաստանի Հանրապետությունում շրջանառության մեջ դրված և օգտագործվող M1, M1G կատեգորիաների տրանսպորտային միջոցների նկատմամբ։ Առաջարկում ենք միավորել երկու կետերը և հստակ ներկայացնել, թե որ դեպքում է կիրառվելու որոշման նախագծով հաստատվող կանոնները։ Արդյոք չի կիրառվելու միայն ԵԱՏՄ անդամ-պետություններում արտադրված տրանսպորտային միջոցների վրա։
	Ընդունվել է 


	2․Հավելվածի 1-ի 4-րդ կետում հղում է կատարվել «Անվավոր տրանսպորտային միջոցների անվտանգության մասին» ՄՄ ՏԿ 018/2011 Մաքսային միության տեխնիկական կանոնակարգի Հավելված 2-ի 113-րդ, 114-րդ կետերին և Հավելված 3-ի 16-րդ, 17-րդ կետերին, որոնք տեխնիկական կանոնակարգում բացակայում են: Առաջարկում ենք հստակեցնել հղումը։
	Չի ընդունվել։
Նշված հավելվածներում կատարվել են փոփոխություններ և արդիականացված տարբերակում դրանք առկա են։

	3․ Հավելված 1-ի 9-րդ կետում «իրականվում» բառը փոխարինել «իրականացվում»։
	Ընդունվել է։

	4․ Ձև 1-ի ցանկում «նստելատեղ» բառը փոխարինել «նստատեղ» բառով՝ համաձայն «Ավտոմոբիլային տրանսպորտի մասին» ՀՀ օրենքում կիրառվող տերմինի։ Նույն ցանկի 49-րդ կետը՝ «Տրանսպորտային միջոցի տարածքում օդում վնասակար նյութերի պարունակությունը» պարզաբանման կարիք ունի, տրանսպորտային միջոցի տարածքի առումով։
	Ընդունվել է։

	Միաժամանակ հայտնում ենք, որ ՀՀ տարածքային կառավարման և ենթակառուցվածքների նախարարությունը նպատակահարմար չի համարում որոշման նախագծի ընդունումը, քանի որ իրավական կարգավորման արդյունքում Հայաստանի Հանրապետության տարածք կարող են ներմուծվել մեծ քանակով «Անվավոր տրանսպորտային միջոցների անվտանգության մասին» ՄՄ ՏԿ 018/2011 Մաքսային միության տեխնիկական կանոնակարգի պահանջները չբավարարող տրանսպորտային միջոցներ։ Հայաստանի Հանրապետությունում ոչ լիարժեք կոմպլեկտավորմամբ (առանց օպերատիվ ազդարարման համակարգերի առկայության կամ անվտանգության բարձիկների) նմանատիպ տրանսպորտային միջոցների շրջանառության մեջ դնելը խնդրահարոյց է անվտանգության պահանջների ապահովման տեսանկյունից, ինչպես նաև ՀՀ կառավարության 18․11․2021թ․ N 1902-Լ որոշմամբ հաստատված հավելվածի N 1-ի 37․1-րդ կետի համաձայն՝ ՀՀ-ում վթարների դեպքում արագ արձագանքման համակարգի ներդրումից հետո դրա պահանջներին այդ տրանսպորտային միջոցները չբավարարելու պատճառով։
Բացի այդ՝ որոշման ընդունումից հետո ՀՀ-ում կսերտիֆիկացվեն ՄՄ ՏԿ 018/2011 Մաքսային միության տեխնիկական կանոնակարգի պահանջները չբավարարող տրանսպորտային միջոցներ, որոնք չեն կարող արտահանվել այլ պետություններ, որոնք չեն ընդունել նման կարգավորման պահանջներն ապահովող իրավական ակտ։ ։
	Չի ընդունվել։
Իրավական ակտով կարգավորումները ժամանակավոր բնույթ են կրում։
Ինչ վերաբերում է արտահանմանը, ապա որոշման հավելվածի եզակի տրանսպորտային միջոցի գնահատման մասին եզրակացության ձևում դա նախատեսված է։

	 ՀՀ Պետական եկամուտների կոմիտե

	08.09.2022թ.

	
	N 01/3-2/64875-2022

	Հաշվի առնելով, որ խնդրո առարկա հարցը վերաբերվում է Հայաստանի Հանրապետության համար զգայուն ապրանքներին և տնտեսական առումով ներառում է մեծ զանգված, հետագա հնարավոր խնդիրներից խուսափելու, ինչպես նաև հարցի շուրջ հստակ դիրքորոշում ներկայացնելու նպատակով՝ առաջարկվում է կազմակերպել աշխատանքային հանդիպում-քննարկում ոլորտը կարգավորող պետական լիազոր մարմնի՝ Հայաստանի Հանրապետության էկոնոմիկայի նախարարության համապատասխան ստորաբաժանման և Հայաստանի Հանրապետության պետական եկամուտների կոմիտեի ներկայացուցիչների միջև:
	Ընդունվել է։
Ս․թ․ սեպտեմբերի 12-ին ՀՀ էկոնոմիկայի նախարարությունում կազմակերպվել է քննարկում։

	ՀՀ արդարադատության նախարարություն
	06.09.2022թ.

	
	N /27.4/39108-2022

	«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
Ելնելով վերոնշյալ իրավակարգավորումից՝ հայտնում ենք, Նախագծի կարգավորման առարկա հանդիսացող իրավահարաբերությունները ՀՀ կառավարության որոշմամբ, որը փաստացի հանդիսանում է ենթաօրենսդրական նորմատիվ իրավական ակտ, կարող են սահմանվել և կարգավորվել միայն օրենքում համապատասխան լիազորող նորմի ուղղակի առկայության դեպքում, որի մասին որևէ նշում Նախագծի նախաբանում նախատեսված չէ:
Ուստի հիմք ընդունելով վերոգրյալը՝ անհրաժեշտ է խմբագրել Նախագծի նախաբանը և հղում կատարել համապատասխան լիազորող նորմին կամ նորմերին:
	Ընդունվել է։

	ՀՀ ոստիկանություն
	06.09.2022թ.

	
	N 1/21/76921-22

	ՀՀ ոստիկանությունում քննարկվել է «ԵԱՏՄ անդամ չհանդիսացող պետությունների անվավոր տրանսպորտային միջոցներ արտադրողների պաշտոնական ներկայացուցիչների կողմից Հայաստանի Հանրապետություն ներմուծվող (ներմուծված), Հայաստանի Հանրապետությունում արտադրված, Հայաստանի Հանրապետությունում շրջանառության մեջ դրվող տրանսպորտային միջոցներին ներկայացվող պահանջները և դրանց համապատասխանության գնահատման կանոնները, անվավոր տրանսպորտային միջոցի տիպի գնահատման, ամրաշրջանակի տիպի գնահատման և եզակի տրանսպորտային միջոցի գնահատման մասին եզրակացությունների ձևերը հաստատելու մասին» Հայաստանի Հանրապետության կառավարության որոշման նախագիծը,  որի վերաբերյալ առաջարկություններ և առարկություններ չկան։
	Ընդունվել է։

	ՀՀ վարչապետի աշխատակազմի տեսչական մարմինների աշխատանքների համակարգման գրասենյակ 
	07.09.2022թ.

	
	N 05/51.2/29154-2022

	Նախագծի 5-րդ կետի համաձայն՝ Քաղաքաշինության և հրդեհային անվտանգության տեսչական մարմնի (այսուհետ՝ Տեսչական մարմին) ղեկավարին հանձնարարվում է ապահովել Նախագծով սահմանվող որոշման համաձայն Հայաստանի Հանրապետություն ներմուծված (ներմուծվող), Հայաստանի Հանրապետությունում արտադրված, Հայաստանի Հանրապետությունում շրջանառության մեջ գտնվող տրանսպորտային միջոցների նկատմամբ պետական վերահսկողություն։
[bookmark: _Hlk113625972]Միաժամանակ, Նախագծի հավելվածի 3-րդ կետի 4-րդ ենթակետի համաձայն՝ շրջանառության մեջ դրվող տրանսպորտային միջոցի կամ ամրաշրջանակի կամ եզակի տրանսպորտային միջոցի սահմանված պահանջներին համապատասխանությունը հավաստման արդյունքում տրվում է գնահատման մասին եզրակացություն, որը հանդիսանում է համապատասխանության գնահատման փաստաթուղթ: 
[bookmark: _Hlk113625924]Հաշվի առնելով վերոգրյալը, ինչպես նաև Տեսչական մարմնի ենթակայության տակ գտնվող ռեսուրսների սահմանափակության հանգամանքը՝ առաջարկում եմ դիտարկել առանց համապատասխան փաստաթղթերի Ոստիկանության կողմից մեքենաների պետական գրանցումը չիրականացնելու մոտեցումը, ինչը թույլ կտա վերահսկողության գործընթացը կազմակերպել պետական ռեսուրսների առավելագույն արդյունավետ օգտագործմամբ: Անհրաժեշտության դեպքում առաջարկում եմ նախատեսել մեքենաների գրանցումը մերժող համապատասխան օրենսդրական հիմքերը: Նշվածի համատեքստում՝ առաջարկում եմ նաև Նախագծից հանել 5-րդ կետը:
	Ընդունվել է մասամբ։
Լրացվել է նաև ՀՀ ոստիկանության լիազորություններին վերաբերող դրույթ։
	
	




	Վարչապետի աշխատակազմի իրավաբանական վարչության եզրակացությունը
	

	
	

	 Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
		Չի ընդունվել։

	


Հաշվի առնելով այն հանգամանքը, որ Սահմանադրության 146-րդ հոդվածի 4-րդ մասով (որպես լիազորող նորմ) արդեն իսկ ընդունվել են մի շարք իրավական ակտեր։





